ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
[bookmark: _GoBack]Հայաստանի Հանրապետության արդարադատության նախարարության քրեակատարողական հիմնարկների տեխնիկական հագեցվածության ապահովման նպատակով՝ «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն՝ առանց ֆինանսական միջոցների նախատեսման, հայտարարվել էին գնման ընթացակարգեր, որոնց հաղթող կազմակերպությունների հետ, ՀՀ արդարադատության նախարարության քրեակատարողական ծառայությունը կնքել է գնման պայմանագրեր: Մասնավորապես,  «Աբովյան» քրեակատարողական հիմնարկի կարիքների համար գույքի ձեռքբերում (գրասեղան, գրապահարան, գրատախտակ, զգեստապահարան, համակարգիչ, կողապահարան և մանկական մահճակալ), գնման ընթացակարգի ծածկագիր՝ «ՀՀ ԱՆ ՔԿԾ-ԷԱՃԱՊՁԲ-24/28», հաղթող մասնակիցներ՝ «ԳՌՈՍՍ ԳՐՈՒՊ» ՍՊԸ, Ա/Ձ «Արման Առաքելյան», Ա/Ձ «Վահրամ Կարապետյան», «Մեգաս Գրուպ» ՍՊԸ «ԱՌԳՈՒՍ ՍՈԼՈՒՇՆՍ» ՍՊԸ, որոնց հետ 21.02.2024թ.-ին կնքեվլ են գնման պայմանագրեր, ընդհանուր գումարը՝ 4.365.080 ՀՀ դրամ:
Վերը նշված գույքի ձեռքբերման անհրաժեշտությունը պայմանավորված է այն հանգամանքով, որ 2023 թվականի ընթացքում վերանորոգվել է «Աբովյան քրեակատարողական հիմնարկում  դպրոցի մասնաշենքը և անչափահասների տեղամասը, այն վերափոխվել է կանանց տեղամասի։ «Աբովյան» քրեակատարողական հիմնարկի մեկուսարանի և վարչական մասնաշենքի վերանորոգումը պայմանավորված է այն հանգամանքով, որ նշված շինությունները գտնվում են բոլոր դիտորդական և հասարակական  կազմակերպությունների անմիջական ուշադրության  կենտրոնում և հանդիսանում են քրեակատարողական հիմնարկի բարեկարգման աշխատանքների շարունակական բաղադրիչ։ «Աբովյան քրեակատարողական հիմնարկում  դպրոցի մասնաշենքը և անչափահասների տեղամասը կանանց տեղամասի վերափոխելու աշխատանքների իրականացման կապակցությամբ, անհրաժեշտություն է առաջացել ձեռք բերել նոր գույք՝ վերանորոգված տեղամասերը կահավորելու նպատակով։ 
ՀՀ կառավարության որոշման նախագծով «Աբովյան» քրեակատարողական հիմնարկի կարիքների համար գույքի ձեռքբերման նպատակով անհրաժեշտ 4.365.080 ՀՀ դրամ գումարը նախատեսվում է ապահովել  1120.«Քրեակատարողական ծառայություններ» ծրագրի՝ 31002.«ՀՀ արդարադատության նախարարության քրեակատարողական  ծառայության կարողությունների զարգացում և տեխնիկական հագեցվածության ապահովում» միջոցառման՝ 5122.«Վարչական սարքավորումներ» տնտեսագիտական դասակարգման հոդվածից առաջացած տնտեսված գումարներից: 

2․ Կարգավորման նպատակը, ակնկալվող արդյունքները
ՀՀ կառավարության որոշման նախագծի ընդունման արդյունքում կապահովվի արդարադատության նախարարության քրեակատարողական հիմնարկների տեխնիկական հագեցվածության ապահովումը, «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի համաձայն կնքված պայմանագրերով նախատեսված համապատասխան վճարումների իրականացումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության 2021-2026թթ. ծրագրի 5․6 կետին, մասնավորապես, ազատությունից զրկված անձանց արժանապատիվ պահպան պայմանների ապահովմանը։
2

